
სხვა ქვეყნის მოქალაქეობის მოპოვების შემთხვევაში საქართველოს მოქალაქეობის 

შენარჩუნება 

 

რა შემთხვევაში შევძლებ  ვისარგებლო საქართველოს მოქალაქეობის შენარჩუნების 

უფლებით? 

  

სხვა ქვეყნის მოქალაქეობის მოპოვების შემთხვევაში საქართველოს მოქალაქე 

შეინარჩუნებს საქართველოს მოქალაქეობას, თუ იგი აღნიშნული ქვეყნის 

მოქალაქეობის მოპოვებამდე საქართველოს სახელმწიფოდან მიიღებს თანხმობას 

საქართველოს მოქალაქეობის შენარჩუნებაზე. 

 

სხვა ქვეყნის მოქალაქეობის მოპოვების შემთხვევაში საქართველოს მოქალაქეობის 

შენარჩუნებაზე თანხმობა გაიცემა, თუ საქართველოს მოქალაქის საქართველოსთან 

კავშირი სარწმუნოდ იქნება მიჩნეული. 

 

არასრულწლოვანს, რომელმაც საქართველოს მოქალაქეობასთან ერთად სხვა ქვეყნის 

მოქალაქეობა მოიპოვა დაბადებით, საქართველოს მოქალაქეობა უნარჩუნდება 

დაბადებიდან 18 წლის ასაკის მიღწევამდე. აღნიშნულ ვადაში არასრულწლოვნისთვის 

მოქალაქეობის შენარჩუნების შესახებ განცხადების წარუდგენლობის შემთხვევაში მას 

შეუწყდება საქართველოს მოქალაქეობა. არასრულწლოვნისთვის საქართველოს 

მოქალაქეობის შენარჩუნება დასაშვებია მშობლების ან კანონიერი წარმომადგენლის 

განცხადების საფუძველზე. ერთ-ერთი მშობლის განცხადების წარდგენის 

შემთხვევაში არასრულწლოვნისთვის საქართველოს მოქალაქეობის შენარჩუნება 

დასაშვებია მეორე მშობლის თანხმობით. 

 

საქართველოს მოქალაქეებს, რომელთა მიმართ 2018 წლის 15 აგვისტომდე არ იყო 

მიღებული გადაწყვეტილება საქართველოს მოქალაქეობის სხვა ქვეყნის 

მოქალაქეობის მოპოვების გამო დაკარგვის თაობაზე, უფლება აქვთ, 2018 წლის 15 

აგვისტოდან 1 წლის ვადაში მიმართონ საკონსულო სამსახურებს/სახელმწიფო 

სერვისების განვითარების სააგენტოს საქართველოს მოქალაქეობის შენარჩუნების 

მოთხოვნით. 

 

ვის მივმართო  საქართველოს  მოქალაქეობის შენარჩუნების მოთხოვნით? 

 

საქართველოს ფარგლებს გარეთ მყოფმა პირებმა საქართველოს მოქალაქეობის 

შენარჩუნების მოთხოვნით შესაძლებელია მიმართოთ საზღვარგარეთ საქართველოს 

შესაბამის დიპლომატიურ წარმომადგენლობასა თუ საკონსულო დაწესებულებას.  

 



საქართველოს მოქალაქეობის შენარჩუნების მოთხოვნით, ქვეყნის შიგნით მიმართეთ 

იუსტიციის სახლს ან შესაბამის ტერიტორიულ სამსახურს. 

 

 

საკითხის განსახილველად წარმოადგინეთ  შემდეგი დოკუმენტები: 

 

ა) დადგენილი ფორმის მიხედვით შევსებულ განცხადება; 

ბ) ფოტოსურათი – ზომით 3X4; 

 

აგრეთვე დამატებით საქართველოს მოქალაქეობის შენარჩუნებაზე თანხმობის მიღების 

საკითხის განსახილველად განმცხადებელმა უფლებამოსილ ორგანოში უნდა 

წარადგინოს: 

 

ა) სხვა ქვეყნის მოქალაქეობის მოსაპოვებლად წარმოების მიმდინარეობის 

დამადასტურებელი დოკუმენტი; 

ბ) პირადობის დამადასტურებელი დოკუმენტი. 

 

არასრულწლოვანი პირისთვის საქართველოს მოქალაქეობის შენარჩუნების საკითხის 

განსახილველად უფლებამოსილ ორგანოში უნდა იქნეს წარდგენილი: 

 

ა) არასრულწლოვანი პირის მიერ სხვა ქვეყნის მოქალაქეობის მოპოვების 

დამადასტურებელი დოკუმენტი; 

ბ) დაბადების მოწმობა; 

გ) 14 წლის ასაკს მიღწეული არასრულწლოვანი პირის თანხმობა; 

დ) მშობლის თანხმობა. 

არასრულწლოვანისთვის საქართველოს მოქალაქეობის შენარჩუნების შესახებ 

განცხადების ერთ-ერთი მშობლის მიერ წარდგენის შემთხვევაში, 

არასრულწლოვანისთვის საქართველოს მოქალაქეობის შენარჩუნება დასაშვებია 

მეორე მშობლის თანხმობით. 

საქართველოს მოქალაქეებს, რომელთა მიმართ 2018 წლის 15 აგვისტომდე არ იყო 

მიღებული გადაწყვეტილება საქართველოს მოქალაქეობის სხვა ქვეყნის 

მოქალაქეობის მოპოვების გამო დაკარგვის თაობაზე, უფლება აქვთ, 2018 წლის 15 

აგვისტოდან 1 წლის ვადაში მიმართონ სააგენტოს საქართველოს მოქალაქეობის 

შენარჩუნების მოთხოვნით. 

 

საქართველოს მოქალაქეობის შენარჩუნების საკითხის  განსახილველად  წარდგენილი 

უნდა იქნეს: 

 

ა) დადგენილი ფორმის მიხედვით შევსებულ განცხადება; 

ბ) ფოტოსურათი – ზომით 3X4; 

გ) საქართველოს მოქალაქეობის დამადასტურებელი დოკუმენტი; 

დ)  სხვა ქვეყნის მოქალაქეობის ფლობის დამადასტურებელი დოკუმენტი. 

 

საქართველოს არასრულწლოვანი მოქალაქისთვის საქართველოს მოქალაქეობის 

შენარჩუნების საკითხის განსახილველად  წარდგენილი უნდა იქნეს: 

 

ა) საქართველოს მოქალაქეობის დამადასტურებელი დოკუმენტი; 

ბ)  სხვა ქვეყნის მოქალაქეობის ფლობის დამადასტურებელი დოკუმენტი; 

გ)  მშობლის თანხმობა; 

დ) 14 წელს მიღწეული არასრულწლოვანის შემთხვევაში – მისი თანხმობა. 

 

არასრულწლოვნის ან მხარდაჭერის მიმღები პირის მოქალაქეობის საკითხი განიხილება 

მათი კანონიერი წარმომადგენლის განცხადების საფუძველზე. 

 

14-დან 18 წლამდე არასრულწლოვანი პირის მოქალაქეობის საკითხზე კანონიერი 

წარმომადგენლის მიერ წარდგენილ განცხადებას უნდა დაერთოს არასრულწლოვნისა 

და მეორე მშობლის (არსებობის შემთხვევაში) წერილობითი თანხმობა. 

არასრულწლოვანს წერილობითი თანხმობის წარდგენა არ მოეთხოვება, თუ იგი, 

ამასთანავე, მხარდაჭერის მიმღები პირია. 

 

განცხადება და აღნიშნული დოკუმენტები უნდა წარმოადგინოთ ქართულ ენაზე. 

სხვა ენაზე  შედგენილი დოკუმენტები მიიღება მხოლოდ სათანადო 

წესით  დამოწმებულ ქართულენოვან  თარგმანთან ერთად. 

 

მოქალაქეობის შენარჩუნების  საკითხზე წერილობითი განცხადება და შესაბამისი 

დოკუმენტები შეიძლება წარმოადგინოთ   პირადად, მინდობილობის მქონე 

პიროვნების  მეშვეობით. 

 

საქმის წარმოების საერთო ვადა არ უნდა აღემატებოდეს 3 თვეს. 

 


